
17-a Andaluzia Kongreso de Esperanto
Granado, 15-a / 16-a decembro 2012

La okazigo de la 17-a Andaluzia Kongreso de Esperanto en la
urbo Granado estis lastmomenta decido, do ne temis pri facila afero,
¢efe pro la fakto, ke la aferojn pri la organizado de la programeroj, la
invitoj al la prelegantoj, la organizado de turisma vizito al la Alhambro
kaj Cefe, la trovo de la kongresejo, oni devis solvi el fora loko, ne ¢e
Granado mem, Car tie logis neniu estrarano de nia Asocio. Malgrati tio,
ni kalkulis kun la dankinda helpo de nia almeria juna samideano Inda
Segura, nuntempe loganta en la urbo Granado.

KONGRES® DE ESPERANTO
GRANADO

De la15-a gis la 16-a
DECEMBRO 2012

Wehb: www esperantoandalucia.com
e Blog: www.andaluciaesperants.blogspot.com

Unuamomente, la
Granada Urbodomo certigis
al ni la pruntedonon de bela
kongresejo meze de la urbo,
tamen, lastminute, ili ne
povis plenumi tiun unuan
oferon, car dum la
pripensita semajnfino
okazis tie la kunveno de alia
asocio. Do, la atingo de
tatiga kongresejo faridis
urga afero. Felice ni
sukcesis, ¢e la urbocentra
hotelo Anacapri la Asocio
luis  belegan kaj ege
trankvilan salonon, kiu dum
la tuta semajnfino estis je
nia tuta dispono.
Kompreneble la okazigo de

la Kongreso ¢e hotelo faciligis ankail la aferon pri la restado de kelkaj
gepartoprenantoj.

Tiel, 1a sabato 15-a de decembro frumatene, la organizantoj
omamis la grandan salonon pere de esperanto-afiSoj, ankal tie ni
starigis giceton por la libro-servo. La Kongreso komencigis je la
10:30-a matene, ekde tiam alvenis la gepartoprenantoj el la urboj
Malago, Kordovo, Sevilo, Granado, Jaeno kaj Onubo kaj aliaj speciale
invititaj de Katalunio, Valadolido kaj Kantabrio. Entute, proksimume
45 homoj ceestis la 17-an Andaluzian Kongreson de Esperanto.

Je la 11-a horo la Prezidanto de Andaluzia Esperanto-Unuigo, S
Angel Arquillos kaj la Sekretario Jos¢ Maria Rodriguez malfermis la
kongreson kaj bonvenis la Ceestantojn. Ili parolis pri la nuntempa
situcio de Esperanto en Andaluzio, sufice kontentiga pro la sukcesa
organizado de kursoj pri la internacia lingvo en Malago, Kordovo,
Sevilo, Motrilo kaj Jerezo, ekde antati multaj jaroj oni ne organizis tiom
da kursoj en Andaluzio. Ankai la eldona agado de la Asocio dum la
jaro 2012 estis fruktodona, tiel, datlire aperis niaj informiloj Gazeto
Andaluzia kaj Monate ¢e Vi. Ankai oni informis pri la jusa publikigo
de libro en esperanto fare de nia Asocio: “mediteraneaj eroj”, poemaro
kies aiitoro estas Angel Arquillos.

Post la prezento de la libro,
la altoro mem legis kaj
deklamis kelkajn el la poemoj.
mediteraneaj eroj La lib_ro e_nhayas_ mallor_lg_ajn
poemojn kaj hajkojn, en kiyj la
attoro priskribas viverojn. Post
¢i  tiu eldono, Andaluzia
Esperanto-Unuigo volas
revivigi sian eldonan agadon,
tiel, la Sekretario de la Asocio
sciigis al la Ceestantoj, ke AEU
povus eldoni e¢ unu aii du

Poemaro

Kovrilo de mediteraneaj eroj, kies atitoro
estas Angel Arquillos.

librojn Eiujare, espereble ankali dum la jaro 2013 ni povos prezenti
pliajn novajn eldonajojn.

Nia jaena samideano Pablo Foche estis la unua preleganto. Li
parolis pri informadiko, konkrete pri Linukso. VerSajne temas pri
hazardo, sed multaj geesperantistoj uzas ¢i tiun liberan informadikan
sistemon, anstataii Vindozo, ¢u la diferencoj inter ambail sistemoj
similas al la diferencoj inter la angla lingvo kaj esperanto? Pablo Foche
prezentis sian prelegon kun la helpo de informadika prezento, kio ja
faciligis la komprenon de ¢iuj atiskultantoj.

Pablo Foche prelegas pri Linukso

La sekvanta programero estis prelego de Miguel Fernandez pri
la granada poeto Federico Garcia Lorca. Cu iu ne konas Miguel
Ferniandez? Li estas konata esperantisto, li naskigis en Granado,
kvankam de antati multaj jaroj li logas en Madrido. Li verkis originale
en esperanto kaj ankal tradukis verkojn de elstaraj hispanlingvaj
verkistoj, ¢efe poetoj, inter ili Federico Garcia Lorca kaj Miguel

Herndndez. Miguel Ferndndez jam cCeestis la Unuan Andaluzian
Kongreson de Esperanto en Kordovo en la jaro 1983, li e estis la
proponanto de la nomo de nia asocio: Andaluzia Esperanto-Unuigo.
Do, ni devis atendi preskati 30 jarojn por vidi lin denove ¢e ni.

La prelego de Miguel Ferndndez estis guinda juvelo, li sciigis
nin ne nur pri sia kono pri la granada poeto sed ankati sia emocio kiam
li deklamis kelkajn poemojn de Garcia Lorca, en la hispana kaj en
esperanto, kaj li e¢ kantis tipajn popolajn kantajojn de la tiutempa
Granado kiuj inspiris al Garcia Lorca.

€

4 decenbro 2012

al o
' Andaluzia Kongreso de

Miguel Fernandez prelegis kaj deklamis pri Federico Garcia Lorca

Alvenis tiam la tagmezo kaj ankall la tempo por komune
vesper-mangi. Kvankam iom malfrue preskai ni ¢iuj iris al apuda
memserva restoracio, tie ni povis trankvile paroli, rakonti, ridi kaj
kompreneble ankati mangi, trinki kaj kafumi. Dumvespere, denove ce
la kongresejo, komencigis elementa kurso de esperanto. Dum ¢&i tiu
kongreso oni organizis rapidan elementan kurson, tio de Ciam estis

projekto okaze de pasintaj andaluziaj kongrsoj, sed verdire ni neniam
sukcesis okazigi gin. Tamen, Ci-jare ni ja sukcesis kaj dank’al la
oferemo de nia onuba samideano Rafael Mateos, dek homoj eklernis la
lingvon. Kelkaj el ili jam konis iomete la internacian lingvon, aliaj
konis e¢ ne unu vorton, tamen ¢iuj profitis tiun unuan sesion, kaj la
duan okazontan dimanée matene, por ekscii ion pri esperanto.

Gepartoprenantoj en la elementa kurso de esperanto dum la Kongreso.

La ceteraj gekongresanoj, do tiuj kiun ne Ceestis la kurson
profitis la vesperon por babili, rakonti okazintajojn pri sia esperanto-
vivo kaj simile. José Maria Rodriguez parolis poste pri la historio de la
Alhambro, ¢i tiel ¢iuj konis la historion de la monumento kiu estus
vizitata de la kongresanaro dum la vespero de tiu sabato. Por ebligi
tiun viziton la organizantoj de la Kongreso parolis antail kelkaj monatoj
kun la estraro de la fondajo reganta la monumenton. Tiel, ili invitis nin
viziti la Alhambron, interkrampe oni devas diri, ke la Alhambro estas la
monumento plej vizitata en Hispanio. La fondajo akceptis nian peton
faciligi la alvenon de la gekongresanoj, ili e¢ ebligis nian transporton al
la monumenton kiu trovigas sur la pinto de monto apud Granado.

Je la 8-a horo vespere ni vojagis el Granado en la Alhambron
pere de privata atitobuso. Okaze de la vizito ni guis la ¢i€eronadon de
du specialaj gvidantoj, unu estis Jordi Lietor, nia jaena samideano estas
profesia turism-gvidisto; la alia estis Miguel Fernandez, kiu naskigis e
la apuda kvartalo Albajcino, kaj kiu lad siaj propra diro, 1i ludis dum
infanago ¢e la Alhambro mem.

La etoso en la Alhambro estis belega. La dumnokta pluveto, la
mallumo kaj Ceesto en la monumento nur, ali preskali nure, de la
esperantistaro, ebligis koni la palacojn kaj kortojn de la Alhambro, el
kie regis la Granadan Regnon la islama nasria dinastio dum kelkaj
jarcentoj. Je la 10-a vespere, denove per-buse la gepartoprenantoj
revenis en Granadon. Finigis tiam la unua tago de la Kongreso.

Kelkaj gepartoprenantoj en la Kongreso okaze de la komuna vesper-mango

Dimance matene, la 16-an de decembro, la unua programero
temis pri turisma vizito al la granada kvartalo Albajcino. Tiuj kiuj ne
partoprenis en tiu vizito restis en la kongresejo, kie Rafael Mateos
okazigis la duan sesion de la rapida kurso de esperanto. Kiel dirite, la
ceteraj gepartoprenantoj profitis tiun matenon por viziti la tipan
Albajcinon, sendube temas pri la plej bela kvartalo en Granado. Dum
du horoj ni promenadis tra mallar@aj kaj belegaj placoj kaj stratoj, ni
trapasis antikvajn pordegojn kaj ni guis la belegan pejzagon el kie ni
povis vidi la Alhambron kaj fone 1la Negan Montaron.

Grupeto da kongresanoj ée la kvartalo Albajcino en Granado

Intertempe, okazis la dua sesio de la elementa kurso de la
internacia lingvo, kies profesoro estis Rafaelo Mateos. Guste je la 12-a
horo, tiu sesio finigis kaj la gekongresanoj kiuj promenadis tra la
Albajcina kvartalo revenis en la kongresejon. Je la 12:30 José Maria
Rodriguez parolis iomete pri Flamenko, ¢i tiu kultura esprimado, kiu de
antai kelkaj jaroj estas Ne-Materia Havajo de la Homaro, lat deklaro

de Unesko. Li parolis pri la origino de la Flamenko, kiam kunfandigis
la al-andalusaj moriskoj kaj la persekutataj ciganoj en Andaluzio kaj
ankal pri kiamaniere oni esprimas la flamenkan arton, pere de la
kantado, la dancado kaj la gitar-ludado.

La mallonga prelego pri Flamenko finigis per agrabla surprizo
de la organizantoj de la Kongreso. Oni invitis al Ivan Centenillo,
granada flamenka kantisto, ludi flamenkajn kantajojn ene de la
kongresejo mem. Tiel, Ivan alvenis kune kun la gitar-ludisto Kiki
Corpas kaj Curro Andrés, kiu akompanis lin manplaidade. Dum
duonhoro ili ludis kelkajn tipajn flamenkajn kantajojn, tiel: seguriyas,
alegrias de Cadiz, fandangos, ktp. Kaj fine okazis belega surprizo,
Ivan preparis kaj ludis flamenkan version de la esperanto-himno, felice
tiun momenton ankoraii oni povas vidi ¢e la jutuba kanalo Ce:

http://www.youtube.com/watch?v=erz5P-HYwlg

Ivan Centenillo (kantas), Kiki Corpas (gitar-ludas) kaj Curro Andrés (manatplaudas)
ludas flamenkan version de la esperanta himno okaze de la Andaluzia Kongreso de
Esperanto en Granado

Proksimume je la 2-a horo la Kongreso finigis. La rezulto estis
ege kontentiga, Ceestis kvardeko da gesamideanoj de la tuta Andaluzio
kaj de aliaj provincoj, oni organizis sukcesan kulturan programon, la
dumnokta vizito al la Alhambro estis belega kaj la prelegoj altnivelaj,
oni devas elstari la cCeeston de la granada esperantisto Miguel
Fernandez, kiu oferis al ni ne-forgeseblan prelegon pri Federico Garcia
Lorca. La Kongreso ankati estis grava por la naskiganta movado en
Granado, €eestis la renkontigon preskatli deko da granadaj interesitoj pri
esperanto, inter ili kelkaj parolantaj bonege la intermacian lingvon, do,
espereble baldaii ekzistos organizata movado en tiu belega urbo kaj
provinco. La Kongreso ankai estis fruktodona por la andaluzia asocio,
ni kapablis organizi sukcesan renkontigon kiu altiris la atenton de
gesamideanoj de la tuta Andaluzio, krome la sola lingvo uzata dum la
kunveno estis la internacia kaj la disvendado de libroj estis ankai tre
fruktodona.

Espereble, ¢i tiu sukcesa Kongreso denove ripetigos okaze de
pliaj esperantistaj kongresoj en Andaluzio ¢ar videble esperanto
bonfartas en nia lando kaj ¢i tiu Kongreso en Granado estis bona pruvo
pri tio. Fine, Andaluzia Esperanto-Unuigo, kiel asocio organizanta la
17-an Andaluzian Kongreson de Esperanto, deziras danki al tiuj kiyj
ebligis kaj kunhelpis la disvolvigon de la renkontigo.

LA FESTO DE LA KORTOJ
EN KORDOVO

En Parizo, fine de la pasinta jaro, UNESKO enirigis la Feston
de la Kordovaj Kortoj ene de la listo de Ne-Materiaj Havajoj de la
Homaro. Ci tiu festo estas organizata en &i tiu andaluzia urbo ekde la
jaro 1933, gia celo estas malfermi i tiyn tipajn konstruajojn al la
generala publiko. Pro la varmega kaj seka klimato de la urbo Kordovo,
ekde la romia epoko la kordovanoj logis Ce tipaj konstruajoj ¢irkal
centra puto. La araboj renovigis ¢i tiun arkitekturan skemon, tiel ili
malfermis la enirejon al apudaj stratoj pere de vestiblo (istawdn) kaj ili
uzis planktojn por pligrandigi la freSan etoson ¢e la varmega urbo.

Kordova korto de moderna arkitekturo

Ce ¢i tiuj tipaj domoj, starigitaj irkaii centra korto kun puto,
kaj kun komuna kuirejo kaj necesejoj logis kelkaj familioj, ¢iu familio
uzis cambron kiel salonon kaj mangejon kaj aliajn ¢ambrojn kiel
dormejojn. Generale la konstruajoj estis du-etagaj, kvankam ekzistas
aliaj kortoj pli grandaj e¢ kun propraj internaj stratoj.

La spirito pri komuna vivo ene de ¢i tiuj konstruajoj jam ne plu
ekzistas, ekde antal multaj jaroj e tiuj domoj logas unusola familio,
tamen la beleco de la korto ornamita de centoj da floroj, la centra puto
kaj la antikva ilaro, ofte tre bone konservita, instigis al la Kordova
Urbodomo organizi jaran konkurson kaj premii tiun korton pli bone
ornamita de la enlogantoj, naskigis tiam la festo de la Kordovaj Kortoj.

Tradicia Kordova Korto

La festo okazas Ciujare meze de la monato majo, speciala
monato en la urbo Kordovo pro la fakto, ke preskati ¢iuj tagoj dum gi
okazas speciala festo, ¢u la festo de la floraj krucoj komence de la
monato, la festo de la kortoj, la festo de la kordova vino kaj fine de la
monato la tipa kordova foiro.

La festo de la kordovaj kortoj havas du branéojn, unu pensita
por tiuj antikvaj kaj tradiciaj kortoj kaj la alia por tiuj modemaj
konstruajoj kiuj sekvis en sia arkitekturo la skemon de la tradiciaj
kortoj, tio estas: centra korto en la domo kaj la Cambroj ¢irkatianta gin.
La premio por ambati brancoj estas kvanto da mono por la posedantoj

de la domo, kiu generale uzas gin por pagi la koston de la Ciujara
prizorgado de la domo.

Dum la pasinta jaro 2012
preskat  dudeko da kortoj
prezentigis al la konkurso, kiuj
denove dum la kuranta 2013
profitos la monaton majon por
ornami la korton kaj la faSadon
pere de belegaj floroj kaj ¢i cio
en belega urbo: Kordovo.

Krom la kortojn, ankaii oni ornamas en
Kordovo dum la monato majo kradojn,
fenestrojn kaj balkonojn

+—

Mi estas andaluzo

Kaj esperantisto

Lingva Angulo

Fari — Farigi — Igi - Igi

Sciate, ke la verbo FARI signifas “estigi el i0”, & estas
transitiva verbo, do, ekzistas subjekto “tiu kiu estigas aii faras” kaj
objekto , “tio kion la subjekto estigas aii faras”. Ni vidu kelkajn
simplajn ekzemplojn:

- La lignajisto faras meblon
(El carpintero hace un mueble).

- La panisto faras panon Ciumatene.
(El panadero hace pan cada mafana).

Kompreneble, ekzistas diversaj sinonimoj de la verbo FARI,
tiel oni povas uzi ankat verbojn kiel: konstrui, fabriki, ellabori, krei,
produkti... ¢ivj ili, kaj kelkaj aliaj, posedas la saman signifon: FARL

Kiel dirite, se ni uzas la aktivan formon de la verbo FARI, do,
ne la pasiva, estas necese aldoni aii sciigi pri la objekto farita, e¢ se oni
uzas la i-formon de la verbo:

- Mi ne scias fari panon, pro tio mi acetas gin ciumatene.

(Yo no sé hacer pan, por eso lo compro cada mafana.)
- El tiu mineralo estas eble fari belegajn juvelojn.

(De ese mineral es posible hacer unas joyas bellisimas.)
- El tiuj vortoj oni povas fari aliajn vortojn.

(De esas palabras se pueden hacer otras palabras.)

La pasiva formo de la verbo FARI estas:

- La libro estas farita el altkvalita papero.
(El libro esta hecho de un papel de gran calidad.)
- La monumento estas farita de lokaj masonistoj.
(El monumento ha sido hecho por albaiiiles locales.)

2

Krom ¢i tiu FARI esprimanta “estigi ion”, ankali estas eble
trovi alian FARI signifanta “plenumi agon”. La ago mem aperas kiel
objekto ail e€ la objekto povas esti komprenata se i ne aperas konkrete
sur la frazo.

- Mi ne faros eraron en la ekzameno, se vi antaile informas
al mi pri la taiiga respondo.
(Yo no haré ningun error (no cometeré) en el examen, si tu
antes me informas de la respuesta adecuada.

- Dulaboristoj kapablas fari pli multe ol unu.
(Dos trabajadores son capaces de hacer mucho mas que
uno.)

- Mivojagos al Parizo, kiel mia frato ankaii faris.
(Yo haré un viaje a Paris, como mi hermano también hizo.)

La verbo FARIGI montras “Sangon de stato sen ekstera
kaiizanto”, do, la subjekto estas tio, kio sangigas, aperanta neniu
objekto. Tiel, ne temas pri transitiva verbo.

Ni vidu kelkajn ekzemplojn:

- Mia frato studis juron en la Universitato kaj post kelkaj
Jaroj li farigis advokato.
(Mi hermano estudié Derecho en la Universidad y después
de algunos aiios se hizo (se convirtié en) abogado.

- Sifarigis tiel malagrabla, ke §ia fianéo éesis ami Sin.
(Se hizo (se volvio) tan desagradable, que su novio la dejo
de amar).

FARIGI ankaii estas uzata en frazoj kie la subjekto mem estas
la rezulto de la Sango, tiam la signifo povas esti pli-malpli “okazi”.

- Farigis somero (Se hizo el verano).

- Dum la vespero farigis granda stormo.
(Durante la tarde se hizo (ocurrio) una gran tormenta.)

“Farigi” estas tradicia vorto, lastatempe estas pli aktuala la
verbo IGI:

- Mia fratino igis kuracistino (Mi hermana se hizo médica).
- Siigis kolera (Ella se encolerizd)

Ci-kaze estas pli tradicie diri “Si kolerigis "

Do, oni povas uzi libere farigi al simple igi. Sed atentu, la
formo IGI ne povas signifi “okazi”, kiel en la antatiaj ekzemploj. Tio
signifas, ke ni povas diri:

- Farigis la nokto (Se hizd la noche).

Sed neniam: [gis la nokto.
Kompreneble, oni povas diri: Noktigis.

Se igi = farigi, ¢u igi egalas al fari?

IGI devenas el la sufikso —1G- gia signifo estas “kauzi, ke iu
faru iun agon”. La subjekto de la vergo IGI estas tiu, kiu katizas ke iu
alia faru ian agon. Jen klarigaj ekzemploj:

- Nidevas igi lin, koni novajn geamikojn.
(Nosotros debemos hacerle conocer nuevos amigos).

- La proksimaj ekzamenoj igis lin, pli intense studi.
(Los proximos examenes le hicieron estudiar de manera
mas intensa).

- Mia rideto igis lin pensi, ke mi mokis pri [i.
(Mi sonrisa le hizo pensar que yo me mofaba de €l).

Do, la verbo IGL se tiel, neniam signifus produkti, krei,
ellabori, fabriki, tio estas: fari. Oni ne devas diri: la lignajisto igis
meblon au Dio igis la mondon. Por ¢i tiuj frazoj ni devas uzi la
verbon fari ali similajoj (krei, produkti, fabriki...).

3

POEZIO

Mi vin seréis je 1’auroroj kaj je ¢iu subsuniro,

kaj etendis al vi mian manon kun la humiligo

de la almozul’ petanta mondonacon per suspiroj,
sed pri vi mi amsoifas kaj pretendas la atingon
trovi vin e la altajo de plej glora mondopinto.
Gloraltajoj ne sufi¢as por enhavi vian virton,
kreskas en mi tamen amon al vi preter mia vivo.
Cu mi ée la kor’ ne gardos vian nomon kaj prestigon
gis la horo, kiam venkos via amo super ¢io ?

Jen pro tio, ke mi latidos vian nomon gis vivlimo,
Dum en mia elspiro restos el I’amata viva Dio !

Selomo ben Jehudah ibn Gabirol
Malago 1021 — Valencio 1058

Esperantigis Antonio Marco Botella

NOVA ESPERANT-LINGVA LIBRO EN ANDALUZIO

Fine de la jaro 2012
Andaluzia  Esperanto-Unuigo
rekomencis  sian  eldonan
agadon, ¢i-foje pere de la eldono
de poezia verkajo “mediteraneaj
eroj”, kies aiitoro estas Angel
Arquillos.

mediteraneaj eroj

Poemaro

VerSajne, &iuj vi konas
Angel, li estas esperantisto de
Linares (Jaeno), loganta de antati
multaj jaroj en Malago, I
esperantigis en Madrido dum la
7-a jardeko de la pasinta
jarcento. Li estas aktiva
esperantisto, li estas la
prezidanto de A.E.U., tamen lia

verkema agado ne estis dise konata. Malgrai tio, li estas aktiva
verkisto ¢e interreto, kie li diskonigis siajn poemojn.

La antatparolon verkis nia kordova samideano Jos¢ Maria
Rodriguez, ankati indas diri, ke la tuta verkajo estas plena je desegnajoj
kiuj sendube allogas la enhavon, éar ¢iuj ili rilatas al la poemoj. Angel
verkis mallongajn poemojn, ankati aperas kelkaj hajkoj ene de la libro.
La celo de ¢iu poemo estas priskribi momenton kaj senton, momento
kiu tutcerte ne ripetigos, do indas aperigi gin sur folion.

Plejeble tiu estas la klarigo de la titolo mediteraneaj eroj, car
temas pri pecoj, eroj, ne pri kompleta rakonto pri iu temo, sed multaj
pecoj pri malsimilaj momentoj.

La libron oni prezentis kadre de la Andaluzia Kongreso de
Esperanto en Granado dum la monato decembro 2012. Tiam Angel

Arquillos diris, ke 1i verkas en esperanto kaj en la hispana lingvoj, kaj
¢i-foje temis pri la eldono de parto de siaj esperantlingvaj poemoj
kvankam poste alvenos alia hispanlingva libro.

La libro estas ege rekomendinda, kaj ne nur pro la fakto, ke
verkis gin bona amiko, sed ankai, ¢ar la verkado de mallongaj linioj
priskribantaj konkretajn momentojn kaj sentojn, kuragigus la leganton
fari same, tio estas, surpaperigi tion kion oni sentas okaze de gusta
momento.

“mediterancaj eroj”, de Angel Arquillos Lopez.
Eldonanto: Andaluzia Esperanto-Unuigo. Kordovo, 2012
ISBN 9788493030445 Formato: 63 pagoj, 21 cm.
Prezo: 6 €

¢ Acetebla Ce libro-servo de Universala Esperanto-Asocio
reta mendilo: http://katalogo.uea.org?inf=1650

e Al ¢e la libro-servo de Andaluzia Esperanto-Unuigo
esperantol4(@ono.com

Mi bezonas nur minuton
por verki etan poemon,
kiu temas pri malamo
au temas pri amo-sento

Se pri amo-sento temas,
mi tre guos ¢i-momenton,
sed aferoj pri malamo,
mi forjetos al la vento.

Mi bezonis nur minuton
Car minuto estas tempo,
por pripensi mil dirajojn
kaj vigligi la solecon.

de la libro “meditareneaj eroj -

|| Turismi en ... GUADIX (Granado) ||

La granada urbo Guadix (esperantlingve Guadikso) estas unu el
la plej antikvaj logataj lokoj en la Ibera Duoninsulo. Post la batalo de
Munda (45 a.K.), la romia imperiestro Oktavio Atgusto decidis fondi
urbon, apud jam ekzistanta ibera vilago, kie logus la eksoldatoj de la 1-
a kaj 2-a legioj, venkantaj en tiu batalo kontraii la kartaganoj. Naskigis
tiam la kolonio Julia Gemella Acci. La urbo prosperis kaj post kelke da
tempo oni rajtigis gin e¢ stampi proprajn monerojn. Latidire, Guadikso
estis la unua urbo kristanigita en la Ibera Duoninsulo, pro tio ekde ¢iam
ekzistis la episkopejo Guadix-Baza, kvankam la urbo ne estas provinca
¢efurbo.

Kiam la islamanoj eniris en
la Iberan Duoninsulon, komence
de la 8-a jarcento, ili adaptis la
nomon de la romia kolonio en la
araban lingvon, tiel la romia Acci,
farigis Wadi Ash, tio estas: rivero
Ash, ati lai la popola prononco de
la tiamaj enlogantoj Wuadish, de %1
tie devenas la nuntempa nomo
Guadix.

La arabaj enloganto] de la

urbo neniam favoris al la kordova BliE6HE A8 ChaliEs
emiro, do okazis ofte ribeloj

kontraii la kordova kalifejo. Tiel

en la jaro 1145 Ahmad Ibn Malham proklamis la regnon de Guadikso
kaj Baza, kunligita al la Almohada Imperio. Post la defalo de ¢i tiu
nordafrika islama imperio la urbo apartenis al la islama regno de
Granado.

En la jaro 1362 luktis en Guadikso la armeo de Kastilio kontrai
tiu de Granado, kiuj venkis al la kristanaj trupoj, tio malrapidigis la
konkeron de Granado fare de la kristanaj regnoj. Sed definitive, en la
jaro 1489, tio estas tri jaroj antail la malapero de la islama regno de
Granado, la kristanoj eniris en Guadikson.

Post la kastilia konkero de la urbo, gi farigis tre grava episkopa
sidejo. Tamen, la ribelo de la moriskoj en la Alpuharo kontrat la rego
Filipo la 2-a favorigis la forigon de granda nombro da moriskaj
enlogantoj, kun ili malaperis gravaj tradiciaj okupoj kiel la silk-
produktado. Multaj ribelantoj, jam venkitaj, revenis en la eksteran
parton de la urbo kaj kasite, ili kavigis la argilajn montarojn Cirkatiantaj
la urbon, naskigis tiam la famaj grotoj de Guadikso, kie ankorati hodiati
logas granda nombro da homoj.

La kastiliaj regoj privilegiis la urbon. Oni starigis belegan
katedralon kaj la jezuitoj konstruis gravan lernejon. Sed kun la
napoleona invado de Hispanio, komence de la 19-a jarcento, la urbo
dekandecis, la militoj, epidemioj kaj la malapero de industrioj
malri¢igis la enlogantaron, kiu ekde tiam laboris en la kamparo sur
teruraj labor-kondicoj.

Hodiati Guadikso havas preskati 20.000 enlogantojn kiuj cefe
laboras en la ter-kultura industrio. La urbo farigis grava komunik-
centro, Cefe pro la konstruo de atitovojo kiu guste tie, disigas en du
gravaj vojoj al Almerio kaj Murcio. Ekzistas projekto konstrui rapidan
fervoj-linion, kio sendube estos grava ekonomia faktoro por la urbo.

Monumentoj

La Katedralo.-

Kiel dirite, kaj malgrati la fakto ke Guadikso ne estas provinca
cefurbo, gi ja estas episkopa sidejo. Kiel monumento elstarigas do, la
katedralo mem. Oni starigis gin sur la antikva islama moskeo. Oni
ckigis la konstruon en la 16-a jarcento kaj &i finidis jam en la 18-a.

Tiel, la arkitekturaj stiloj estas tute malsimilaj, videblas elementoj
gotikaj, renasencaj kaj barokayj.

La Alkazabo.-

La Alkazabo estas la araba kastelo de la urbo. Oni konstruis
gin dum la 11-a jarcento. Post la kastilia konkero de Guadikso oni
forlasis la fortreson kaj & ruinigis. Dum la pasinta jarcento oni
rekonstruis gin kaj nuntempe gi ests bela kaj vizitinda monumento.
Elstarigas la kvadrata ¢efturo.

La grotoj.-

Kiel dirite, la perskutitaj moriskoj faris el la montaro ¢irkatianta
Guadikson sian rifugejon. Estis facile trabori la argilan terenon kaj tiel,
tiuj homoj eklogis ene de artefaritaj grotoj. La ruga koloro de la
montaro, la blanka kalko de la ekstera parto de la grotoj kaj fone la
negitaj pintoj de Sierra Nevada, donas nekredeblan belecon al tiu
preskail dezerta pejzago, sed apude plena je frukt-arboj.

Logi ene de montaro povas Sajni io ne-komforta, tamen tute
kontratie, tie la temperaturo estas konstanta, krome la silento kaj
kvieteco de la interna parto de la monto estas agrabla sento por tiyj kiyj
logas tie, nuntempe kelkaj el tiuj grotoj e€ utilas kiel hoteletoj.






